КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

"2008 воын Коми Республикаын видз-му овмöс сöвмöдан юкöнын государствосянь отсöг йылысь" Коми Республикаса Правительстволöн 2007 во декабр 27 лунся 334 №-а шуöмö вежсьöмъяс пыртöм йылысь

Коми Республикаса Правительство шуис:

1. Пыртны "2008 воын Коми Республикаын видз-му овмöс сöвмöдан юкöнын государствосянь отсöг йылысь" Коми Республикаса Правительстволöн 2007 во декабр 27 лунся 334 №-а шуöмö вежсьöмъяс содтöд серти.
2. Тайö шуöмыс вынсялö сійöс официальнöя йöзöдан лунсянь.

3 пунктлöн положениеясын, мый пыртöма вежсьöмъясöн "2008 воын Коми Республикаын видз-му овмöс сöвмöдан юкöнын государствосянь отсöг йылысь" Коми Республикаса Правительстволöн 2007 во декабр 27 лунся 334 №-а шуöмö, паськалöны 2008 вося январ 1 лунсянь артмöм право йитöдъяс вылö.
Коми Республикаса Юралысьöс

Медводдза вежысь                                                                                        П. Орда
Сыктывкар

2008 вося июль 23 лун

190 №

Коми Республикаса Правительстволöн

2008 во июль 23 лунся 190 №-а шуöм дорö
СОДТÖД

"2008 воын Коми Республикаын видз-му овмöс сöвмöдан юкöнын государствосянь отсöг йылысь" Коми Республикаса Правительстволöн 
2007 во декабр 27 лунся 334 №-а шуöмö пыртöм

 ВЕЖСЬÖМЪЯС
"2008 воын Коми Республикаын видз-му овмöс сöвмöдан юкöнын государствосянь отсöг йылысь" Коми Республикаса Правительстволöн 2007 во декабр 27 лунся 334 №-а шуöмын:

2008 во вылö Коми Республикаса республиканскöй бюджетлöн сьöм тшöт весьтö Коми Республикаын видз-му овмöс сöвмöдан юкöнын государствосянь отсöг сетан пöрадокын, мый вынсьöдöма шуöмöн (1 №-а содтöд) (водзö – Пöрадок):

1) " Видз-му овмöс да чери кыйöм "II юкöдын:

а) 1.3.3 подпунктын:

öкмысöд абзацын " машинаясысь да обрудованиеысь" кывъяс бöрын содтыны ", машинаяс да оборудование кындзи, мый ньöбöма финансöвöй кöртым (лизинг) условиеяс серти" кывъясöн;
дасöд абзацö содтыны татшöм сёрникузя:

"Субсидия босьтысьлöн удж бырöм либö дугöдöм дырйи сэтшöм условие серти, кор сійö сетö машинаяссö да оборудованиесö, программнöй дасьлуна вычислительнöй электроннöй машинаяссö видз-му овмöс организацияяслы, крестьянскöй (фермерскöй) овмöсъяслы, кутшöмъяс лöсялöны тайö Пöрадоклöн 1.3.1 подпунктын урчитöм субсидияяс сетан условиеяслы, да кутшöмъяс сетісны тайö Пöрадокса 1.3.3 подпунктöн артыштöм гарантийнöй обязательствояс, техническöя да технологическöя выль ног котыртöм вылö, субсидиясö оз бергöдны.";
б) 1.4.2 подпунктса коймöд абзацö содтыны татшöм сёрникузя:

"Субсидия босьтысьлöн удж бырöм либö дугöдöм дырйи сэтшöм условие серти, кор сійö сетö оборудованиесö да транспорт средствояссö агропромышленнöй комплекс организацияяслы, потребительскöй котыръяслы, крестьянскöй (фермерскöй) овмöсъяслы, кутшöмъяс лöсялöны тайö Пöрадоклöн 1.4.1 подпунктын урчитöм субсидияяс сетан условиеяслы, да кутшöмъяс сетісны тайö Пöрадокса 1.4.2 подпунктöн артыштöм гарантийнöй обязательствояс, гражданалöн аспом подсобнöй овмöсъясысь видз-му овмöс прöдукция ньöбан система котыртöм вылö субсидиясö оз бергöдны.";

в) 1.4.2 подпунктса квайтöд абзац гижны тадзи:

"2007 воысь да бöръя отчётнöй кадколастысь бухгалтерскöй баланслöн копияяс (крестьянскöй (фермерскöй) овмöсъяслы – 2007 воысь да бöръя отчётнöй кадысь чöжöс да рöскод кузя учёт нуöдан небöг копияяс);";
г) 1.5.2 подпунктын:

3 подпунктын "выставкаяс" кыв бöрын содтыны ", мый нуöдöны видз-му овмöс сöвмöдан юкöнын шедöдöмторъяс петкöдлöм могысь" кывъяс;
д) 1.9.2 подпунктлöн 1 подпунктса коймöд абзацын "похозяйственнöй небöгысь да 2007 во заводитчигкежлö лöсялана скöт юр лыд йылысь, 2008 во заводитчигкежлö да шыöдчан кадпас кежлö лöсялана юр лыд йылысь меставывса асвеськöдлан органöн эскöдöм выписка либö справка" кывъяс вежны "похозяйственнöй небöгысь выписка либö 2007 во заводитчигкежлö лöсялана скöт юр лыд йылысь, 2008 во заводитчигкежлö да шыöдчан кадпас кежлö лöсялана юр лыд йылысь меставывса асвеськöдлан органöн эскöдöм справка" кывъясöн;
1.9.2 подпунктлöн 2 подпунктса коймöд абзацын "похозяйственнöй небöгысь да 2008 во заводитчигкежлö сылöн видз-му овмöс пемöсъяс йылысь выписка либö справка" кывъяс вежны "похозяйственнöй небöгысь выписка либö 2008 во заводитчигкежлö сылöн видз-му овмöс пемöсъяс йылысь справка" кывъясöн;
е) 1.10 пунктлöн медводдза абзацын "скöт видзан жыръяс стрöитöм да выльмöдöм вылö инвестиционнöй кредитъяслысь юкöн вештöм вылö субсидияяс" кывъяс вежны "инвестиционнöй балаяс олöмö пöртöм вылö кредитнöй организацияясын кыскöм кредитъяс кузя медшöр уджйöз юкöн вештöм вылö субсидияяс" кывъясöн;
ж) 1.11 пунктса медводдза абзацын "100-сянь 200 скöт местаöдз скöт видзан жыръяс стрöитан дон компенсируйтöм" кывъяс вежны "250 гырысь скöт юрöдз скöт видзан жыръяс стрöитöм вылö субсидияяс" кывъясöн;
з) 1.11.2 подпунктын "70" лыдпас вежны "80" лыдпасöн;

и) содтыны татшöм 1.12 пункт:

"1.12. Йöв переработайтöм кузя содтöд вынйöр лöсьöдöм вылö субсидияяс (32.14.00 код "йöв переработайтöм кузя содтöд вынйöр лöсьöдöм вылö субсидияяс"*)
1.12.1 Йöв переработайтöм кузя содтöд вынйöр лöсьöдöм вылö субсидияяс (водзö - переработайтöм кузя вынйöр лöсьöдöм вылö субсидияяс) сетсьöны видз-му овмöс организацияяслы Коми Республикаса Правительствоöн урчитöм лыддьöг серти стрöитöм либö выльмöдöм вылö донысь 98 прöчент мында, тшöтш проектно-сметнöй документация лöсьöдöмöн, да йöв переработайтöм вылö объектъяс стрöитöм либö выльмöдöм дырйи технологическöй оборудование дон компенсируйтöм вылö.
1.12.2. Переработайтöм кузя вынйöр лöсьöдöм вылö субсидияяс босьтöм могысь организацияяс сетöны Коми Республикаса видз-му овмöс да сёян-юан министерствоö комиссиялы видлалöм вылö татшöм документъяс:

переработайтöм кузя вынйöр лöсьöдöм вылö субсидияяс босьтöм вылö шыöдчöм Коми Республикаса видз-му овмöс да сёян-юан министерствоöн урчитöм форма серти;

переработайтöм кузя вынйöр лöсьöдöм могысь объектъяс стрöитöмлöн либö выльмöдöмлöн эффективносьт йылысь Коми Республикаса видз-му овмöс да сёян-юан министерстволöн помшуöм копия;

Коми Республикаса видз-му овмöс да сёян-юан министерствоöн урчитöм форма кузя колана субсидияяс йылысь справка-рöштшöт;

переработайтöм кузя вынйöр лöсьöдöм могысь объект стрöитöм либö выльмöдöм вылö Россия Федерацияса кар стрöитан кодекс серти разрешениелöн копия (сетсьö öтчыд первойысь шыöдчигöн);
стрöитчöм улö му участок либö выльмöдны колана объект кузя право урчитан документ копия (сетсьö öтчыд первойысь шыöдчигöн);

переработайтöм кузя вынйöр лöсьöдöм могысь стрöитчöм либö объект выльмöдöм вылö проектно-сметнöй документация (сетсьö öтчыд первойысь шыöдчигöн);

переработайтöм кузя вынйöр лöсьöдöм могысь стрöитчöм либö объект выльмöдöм вылö пöдрада сёрнитчöм (сэки, кор стрöитöм либö выльмöдöм кузя уджъясыс вöчсьöны пöдрадöн);

КС-2 №-а форма кузя статистическöй отчётносьт серти  вöчöм удж примитöм йылысь акт копияяс да подлинникъяс, мый сöгласуйтöма «КР видз-му министерстволöн УКС» Коми Республикаса государственнöй учреждениеöн (тöлысьнас öтчыдысь);

КС-3 №-а форма кузя статистическöй отчётносьт серти  вöчöм уджлöн да рöскодлöн дон йылысь справка копияяс да подлинникъяс, мый сöгласуйтöма «КР видз-му министерстволöн УКС» Коми Республикаса государственнöй учреждениеöн (тöлысьнас öтчыдысь).
1.12.3. Переработайтöм кузя вынйöр лöсьöдöм могысь стрöитöм либö выльмöдöм объект (водзö – йöв переработайтöм кузя объект), уджö пыртöм да сылысь право регистрируйтöм бöрын видз-му овмöс организацияяс сетöны Коми Республикаса видз-му овмöс да сёян-юан министерствоö комиссиялы видлалöм вылö татшöм документъяс:
йöв переработайтöм кузя объект вылö техническöй паспорт подлинник да копия вöрзьöдны позьтöм эмбур объектъяслысь учёт да техническöй инвентаризация нуöдысь государственнöй органöн урчитöм форма кузя;

йöв переработайтöм кузя объект помöдз стрöитöм йылысь примитан акт;

Россия Федерацияса кар стрöитан кодекс серти йöв переработайтöм кузя объект уджö пыртöм вылö разрешениелöн подлинник да копия;

йöв переработайтöм кузя объект вылö киын кутан эмбур право регистрируйтöм йылысь эскöдан гижöд подлинник да копия.

Документ подлинникъяссö копияяскöд сверитöм бöрын сетöны бöр видз-му овмöс организацияяслы.

1.12.4. Переработка кузя вынйöр лöсьöдöм вылö субсидияяс сетсьöны комиссиялöн решение кузя Коми Республикаса видз-му овмöс да сёян-юан министерстволöн тшöктöд подув серти.";
к) 4.1 да 6.10 пунктъясын "(2007 воысь бухгалтерскöй отчётносьтын 15-АПК №-а торъя формалöн даннöйяс кузя лыдысь абу унджык)" кывъяс киритны;
л) 5.2 пунктын да 8.1.2 подпунктын "Министерстволöн мутас органъяс"  кывъяс вежны "Министерство" кывйöн;
2) Пöрадок дорö 2 содтöдын "Вычислительнöй машинаяслы программаяс " позицияö содтыны "Windows" стрöка;
3) Пöрадок дорö 3 содтöдö гижны позиция:

	"
	Грубöй, консервируйтöм да сочнöй кöрым дасьтöм вылö машинаяс да оборудование (кöрым вöчан вылыс технологияа, ресурс видзтан машинаяс)
	47 4411 – 47 4412; 47 4414;
47 4416 – 47 4419; 47 4430
	";


4) шуöм дорö 2 №-а содтöдын:
"Кöрткерöс район" позиция гижны тадзи:

"Кöрткерöс район (III зонаса олан пунктъяс кындзи)";

III зонаö содтыны позиция тадзи гижöмöн:

"Кöрткерöс район (Висер, Ыджыдвидз, Одыб сикт овмöдчöминъяс)".

Вуджöдіс Кузнецова Н.А., 7 801 пас

